
Rezime/Abstract

Hronične dermatoze su oboljenja kože koja traju duže od nekoliko sedmica, pa i mjeseci, a mogu trajati godinama, pa i
cijeli život. Mogu uticati na kvaiitet života oboljelih zbog svoga toka, lokalizacije i potrebe za stalnim i dugotrajnim
tretmanom. Neke od najčešćih hroničnih dermatoza su psorijaza, atopijski dermatitis, hronična urtikarija, hronični ekcem,
kao i hronične rane. Cilj ove studije je bio utvrditi uticaj hroničnih dermatoza na kvaiitet života oboljelih i utvrditi da li
postoje razlike među oboljelima od različitih bolesti, kao i utvrditi postojanje korelacije između kliničkog oblika pojedinih
hroničnih dermatoza i ukupnog skora oštećenje kvaliteta života. Prospektivnom studijom je ispitano 115 bolesnika, oba
spola, dobi od 16-78 godina, podijeljnih u tri grupe: psorijaza, hronične alergijske dermatoze i hronične rane. Svi pacijenti
su pregledani dermatološki, a nakon toga su svojevoljno ispunili upitnik Skindex 29 koji se sastoji od 30 pitanja,
podijeljenih u tri skale: emocije, simptomi i funkcionisanje. Pacijenti su odo varali na pitanja o učestalosti ispitivanh
iskustava u zadnjih mjesec dana. Srednja vrijednost skorova pojedinih skala daje ukupni zbir kvaliteta

